
D
esde hai uns anos,
as páxinas do en-
saio e da literatura

galega estanse enchendo
cunha voz que está cha-
mada a ser unha das refe-
rencias no panorama das
nosas letras. Ela irrompeu
con forza e situouse na
beira da escrita compro-
metida coa lingua, co xé-
nero e coa reflexión sobre
o discurso imperante.

Estamos a falar de Te-
resa Moure, merecedora
xa de varios premios, co-
mo o Lueiro Rey de nove-
la curta no ano 2004, con
A xeira das árbores, o pre-
mio Ramón Piñeiro de
ensaio con Outro idioma é
posible ou o último Xerais
de novela do que resultou
ser a vencedora con Herba
moura.

Ela, que é doutora en
Lingüística Xeral na Fa-
cultade de Filosofía da
Universidade de Compos-
tela, acaba agora de publi-
car outro ensaio : A pala-
bra das fillas de Eva, título
esclarecedor sobre o con-
tido das súas páxinas: un-
ha reflexión sobre a mu-
ller, a literatura e a lingua-
xe. Introducindo cada un
dos catro apartados do li-
bro con textos de creación

propia que son
“cadernos de
anotar a vida”,
Teresa Moure
vai facer unha
análise, ao longo
de centro e vinte
páxinas, sobre o
discurso que se
lles arrebatou ás
mulleres cando
estas eran as de-
positarias da pala-
bra. Por iso come-
za, dun xeito rom-
pedor, describindo
un parto para a
partir de aí facerse
a pregunta de si
existe ou non a lite-
ratura feminina,

cuestión á que res-
ponde afirmativamente.

Mais as mulleres teñen
que reiventar e reivindicar
a linguaxe para facérense
visibles e esa reivindica-
ción debe ser, ademais,
anticientífica –no sentido
de loitar contra os mitos

construídos sobre o corpo
feminino-, anticapitalista,
antipatriarcal e antiuni-
formizadora.

O libro vén ser, pois,
unha invitación ao debate
sobre temas como a lin-
guaxe feminina fronte á
masculina, o sexo /vs/ xé-
nero, visto este como
construción social, o uso
doméstico das falas femi-
ninas nos grupos onde
existe “bilingüísmo se-
xual”, a androxinización
da lingua nas mulleres ou
os pasos que se deron na
renovación da linguaxe
para facer visible nela o
xénero feminino.

Como a autora cre,
nós consideramos que ca-
da vez que se fai uso da
lingua estase transmitindo
un sistema de valores e
que o noso mundo está
sendo constantemente
creado a partir de prácti-
cas do discruso que aca-
dan o poder absoluto de
crear opinións. Pódese
entón transformar o
mundo tamén a través da
linguaxe.

MOURE, Teresa, A
palabra das fillas de Eva,
Ed. Galaxia, Vigo, 2005,
126 páxinas

X
. Antón L. Dobao
(Lugo, 1963) é un
escritor de longa

traxectoria. Membro do
consello de redacción das
revistas A Trabe de ouro e
Cadernos de lingua é
membro do colectivo
“Redes Escarlata”, tradu-
tor de George Orwell, J.
D. Salinger e Paul Auster
entre outros. Publicou
Desde o teito da noite
(1987), Cadernos dos de-
reitos e das horas (accésit
do Premio Miguel Gon-
zález Garcés, 1994), O
tempo entre murallas
(1997) e Contraantoloxía
de textos exiliados (2002).
Agora vén de editar Ma-
teria, libro que pasamos a

comentar.

E n
primeiro lu-
gar, o poemario
aparece dividido
en dúas seccións. A
primeira intitúlase “De
tardiña baixa”. Estamos
diante de poemas amo-
rosos onde o poeta dialo-
ga con un ti ao que inter-
pela para dar noticia das
mensaxes esculpidas no
corazón. É a parte de
máis sosegado recolle-
mento do volume onde
apreciamos a fascinación
e o frenesí de compartir o
corpo e de compartir a
vida coa persoa que ama-
mos. Tamén o paso do
tempo irrompe en maré e
fai sensíbel a presenza das
cousas do pasado, da ne-
nez perdida, das noites
como abismos incons-
tantes. Todo o pretérito:
“Ten sabor acedo/pero
outorga vida.”

Cremos de certo que
estamos ante a expresión
máis nítida dun universo

en que se matrimonian
os contrarios. A forza da
tenrura impera e pode-
mos ler versos como os
que seguen, dentro dun
soneto de versos alexan-
drinos: “Entre os libros,
as mesas, os silencios e a
xente/todo alento che
busco nas palabras que
digo,/e ti sempre lixeira,
tan bonita e urxente.”

A segunda parte, que
leva por título “De raiar o
día”, contén heteroxéneas
liñas temáticas que van
desde a directa impreca-
ción contra as inxustizas,
“Os ollos da meniña kur-
da”, o anhelo da rebeldía
“Insurrección” até decla-
racións socialrealistas
(con algunha homenaxe

a Celso

Emilio co-
mo en “Al-

guén dixo que hai gue-
rra?”). Quizais estexamos
perante unha dirección ás
veces panfletaria onde a
expresión poética se ve
submetida á imperiosa
necesidade de comunicar
unha indignación contra
un sistema que se declara
alienante. Noutras oca-
sións ese ímpeto vindica-
tivo amortece o seu vigor
e logramos percibir un
escritor que aspira a
comprender os misterios
que habitan as horas, os
límites da conciencia, o
privilexio da penumbra.
Persoalmente identificá-
monos máis con ese.

DOBAO, X.Antón L.,
Materia, Ed. Xerais, Vigo,
2005, 82 páxinas

O
s máis atentos se-
guidores da poética
galega actual han

saber de Elvira Riveiro To-
bío, pontevedresa de Cer-
ponzóns que dende o 2001
para acó leva dado a coñe-
cer interesantes relatos e po-
emas en moi diversas páxi-
nas web (andar21.net,
b v g . u d c . e s ,
es.geocities.com/alkioneho-
xe, incomunidade.com.sa-
po.pt, culturagalega.org,
geocities.com/contosinfi-
mos...) e aínda en libros co-
lectivos (como a antoloxía
burlanegresca Sempre mar,
2003 e a comunal Das sono-
rosas cordas, 2005) ou revis-
tas alternativas (A Caramu-
xa, Verbo Xido).

Pois ben, dende non
hai moito a filóloga e ce-
ramista das “Redes Escar-
lata” é tamén autora con
obra impresa en volume
grazas á publicación den-
tro da asentada Colección
Tambo do seu primeiro
poemario, Andar ao leu,
ao que ten seguido en da-
tas ben recentes Arxilosa
na non menos celebrada
Colección Hipocampo
Amigo.

En Andar ao leu reú-
nese algo máis dunha
trintena de textos distri-

buídos en cinco
seccións, moi
dispares tanto
polo número co-
ma pola nature-
za das composi-
cións que aco-
llen. Así, namen-
tres na “Tribo de
palabras mutila-
das” e “O zume
exquisito da bi-
queira” espellan
versos antes que
nada amatorios,
con “Mulleres as
que me habitan”
dáse cabida á poe-
sía de raiceira fe-
minista, que se ve
complementada
no seu compromi-
so social nas deci-
didas “Rebelións”
patrióticas e rei-
vindicativas ás que
se pon termo co

“Fecho” final.

Nos poemas deste li-
bro non se oculta -máis

ben homenaxéase- a pre-
senza dos modernos
mestres do venusiano so-
netístico (Darío Xohán
Cabana á cabeza), a eró-
tica simbólica e subversi-
va (Ferrín e dignas suce-
soras dos 90 na estela) ou
o neosocialrealismo de
máis nova onda (poscel-
soemiliano e antipresti-
xieiro para máis sinais).
E aínda que textos hai de
lograda factura no éroti-
co, no urro pro-igualita-
rio e equixenérico e mes-
mo no lírico combativo,
para min quedo co sen-
sualismo amoroso de
certas composicións e o
metapoético doutras
abondo reflexivas sobre
da tarefa propia.

A alma creativa de
Riveiro Tobío fica ao leu,
espida toda ela, núa de
necesidade neste prome-
tedor Andar ao leu. Que
as naves sexan propicias
e a singradura futura
descubra illas paradiso
nas que seguir a arrou-
parnos cos versos onda
que agora nacen.

RIVEIRO TOBÍO,
Elvira, Andar ao leu, Ed.
Deputación de
Pontevedra, 2005, 59
páxinas

